
ERREINO BATUTAKO ELEKZIOAK 
Datorren urrillaren amabosterako izendatu ditu elekzioak Errei-

nu Batutako Erregiña dan Isabel II'gnak. Danak zai zeuden noiz 
ziran jakiteko. beiñ jakin ezkero bere kanpaña egiten asteko. 

Lenago garbi garbi laboritak irabaziko zutela ikusten baldin ba-
zan, oraiñ dala bi illabete ez da ain garbi ikusten ta ba liteke koser-
badoreak irabaztea elekzio oiek. Ortaz koserbadoreak amabi or-
tetan agintaritzan egon arren agintaritzan jarrai tuko luteke beste 
lau urtetan agintaritzan naiko diputadu ateratzen baldin badituz-
te laguntzarik gabe ta lasai agintzeko t a gobernatzeko. 

Baiñan era guztietara zailla izango da naiz eta konserbadoreak 
irabazi lasai gobernatzeko aiña diputadu, maioria izateko aiña 
diputadu biltzea. Era guztietara konserbadoreak berriro irabaztea 
ez l i t z a k e onegia izango Erreinu Batutako demokraziarentzat, 
Orrek ingelesei seguridadea gorde ezkero t a bizimodu obea izan 
ezkero beste gaiñentzekoak bost ajola izango zaiela esan nahiko lu-
ke nere iritzian. 

Demokrazia ez da beiñ lortu t a gero bere gisara ibiltzen dan 
zerbait. Demokrazia egunero egin bear dan zerbait da. Egunero 
ta bakoitzak egin bear duana, Demokrazia bizimodu bat da, si-
ñismen bat da t a ez noizian beiñ botua eman ta nai dan guztia 
itzegitea. Demokrazia erriak gobernuan parte artzea da t a ez go-
bernua izendatzerakoan bakarrik, gobernuaren eguneroko eginki-
zunetan ere bai. Naiko arrazoi zuan Rousseau'k demokrazia jain-
koentzat egiña zala esaten zuanean, ez gizonentzat eziñezkoa da-
lako baizik eta gizonentzat oso zailla dalako. 

Bildurgarria izango litzake jendeak tripa bete ezkero t a segu-
ridadea izan ezkero beste gaiñentzekoentzat ajolarik ez duala de-
mostratuko balitz t a ba dago demostrazio orren arriskua. 

Baiñan zer arrano, pesimistegia nagola uste dut. Oraindikan 
ere laboristak Erreinu Batutako elekzioak irabaziko dituztela us-
te dut. Ori da gutxienean nik uste dutena, nik espero dutena ta. 
nik ingelesei opa dietena. 

